
phetam: ‘Speculatorem1 dedi te domui Israel; quodsi non ad­
nuntiaveris impio iniquitatem suam, sanguinem eius de manu 
tua requiram. Si autem adnuntiaveris ei, animam tuam 
liberasti’.

Gap. II. Quam casti et mundi debeant existere sacer­
dotes, propheticus sermo testatur dicens: ‘Mundamini2 qui 
fertis vasa Domini’. In quibus verbis non solum vasa illa 
oportet intelligi, in quibus corpus et sanguinem Domini 
tractamus, verum etiam corpora nostra, quae, in quantum 
potest fieri, ab omni pollutione peccati munda semper ser­
vare debemus; ut enim ait sanctus Gregorius in exposi­
tione evangelicae parobole3, ‘vasa, in quibus oleum feri­
mus, sunt corpora nostra, in quibus thesaurum bone inten­
tionis iugiter custodire debemus’.

Gap. III. Omni tempore hoc maxime debent docere 
sacerdotes in eclesiis suis, fidem videlicet sancte trinitatis, 
ut omnes homines credant Deum trinum in personis et 
unum in deitate, patrem ingenitum, filium genitum, Spiri­
tum sanctum ex patre (fol. 130') et filio procedentem; 
deinde ut credant eundem filium Dei, Dominum nostrum 
lesum Christum, in novissima aetate saeculi pro nobis ex 
sancta Maria virgine carnem inmaculatam sine viri semine 
suscepisse, deinde postulantibus Iudaeis et iudicante Pilato 
praeside a Romanis militibus crucifixum, mortuum et se­
pultum et tertia die a mortuis resurrexisse et sic quadra­
gesimo die post suam resurrectionem ad caelos in corpore 
ascendisse atque in finem saeculi ad iudicandos vivos et 
mortuos esse venturum. Credant etiam omnes homines et 
bonos scilicet et malos in die iudicii resurrecturos; ‘et4 
mali quidem ibunt in supplicium aeternum, iusti autem in vitam 
aeternam’.

Cap. IIII. Hoc studeat unusquisque sacerdos, ut 
homines in sua parrochia constituti tam masculi quam 
feminae orationem dominicam et simbolum teneant; et per 
omnes dies dominicos de evangeliovel epistolis suis plebi­
bus aliquid dicant.

Cap. V. Unusquisque presbiter secundum possibili­
tatem suam et, si non plures potest, saltim unum clericum 
habeat, cum quo divinum officium caelebret. Solus autem 

1) Vgl. Ezech. 3, 17—19. 2) Isaias 52, 77. 3) Die angeführte
Stelle habe ich nicht gefunden. Vergleichbar ist Gregorii in evang. lib. I 
hom. 12 § 1 (Opp. ed. Maurin. I, 1477): ‘Per oleum . . . nitor gloriae de­
signatur, vascula autem nostra sunt corda, in quibus ferimus cuncta, quae 
cogitamus’. 4) Vgl. Matth. 25, 46.

